Trid tilhaq perit?

ll-professjoni ta’ perit mad-Dipartiment tax-
Xoghlijiet Pubbli¢i hija karriera li tikkonsisti minn
hidmiet varji, partikolarment ghaliex dan id-
dipartiment ghandu f'idejh progetti differenti.

Ibga’ tghallem, informa ruhek u tharreq bil-hiliet
li ttik I-edukazzjoni. Wara I-istudji sekondariji jkun
jehtieg li tkompli titghallem fugq livell terzjarju
fl-ogsma tal-Matematika, il-Fizika, it-Technical

Drawing, il-Gografija u I-Kimika fost suggetti ohra.

Student interessat fix-xoghol ta’ perit irid ikompli
I-istharrig tieghu fl-Universita ta’ Malta jew f'xi
universita fl-Ewropa.

Xi jsir mill-perit waqt progett?

Xi drabi x-xoghol ikun jitlob li jsir fl-uffi¢éju, biex

il-perit jaghmel ir-ricerka necessarja jew jaghmel

id-disinn ta’ progett gdid, fost xogholiehor. Drabi
2 ohrax-xoghol ikun jitlob li I-perit imur izur is-siti

tal-progetti li jkun involut fihom.

Ghalkernm is-suggetti akkademici huma bz onjuzi,
perit ghandu jkollu hiliet ohra, biex jahseb b'mod
kritiku u jesplora diversi metodi li bihom wiehed
ikun jista' jilhaq l-iskop tal-progett.

B Dawnil-hiliet illum il-gurnata huma mehtiega
minhabba r-rata mghaggla li biha ged jevolvu
t-teknologija u l-izvilupp tal-materjali uzati fl-
industrija. ll-perit f'xoghlu ghandu jkun konxju
wkoll mill-impatt li t-tibdil fil-klima ged ikollu fuq
id-dinja u fug Fambjent ta" madwarna. Fl-ahhar
mill-ahhar I-importanti hu li I-perit ikun kburi bil-
progetti li jkun hadem fughom, sabiex finalment
kemm is-soéjeta kif ukoll I-ambjent jibbenifika
minnhom ghal Zmien kemm jista” jkun twil.

Trid tilhaq inginier?

lI-professjoni ta’ inginier hija wahda li timrah f'numru
ta’ specjalizzazzjonijiet differenti. Fost dawn insibu
I-inginerija li hija marbuta mat-telekomunikazzjoni,
mat-teknologija tal-informatika, mal-intelligenza
artifi¢jali, mal-avjazzjoni, dik marittima, mal-
generazzjoni u d-distribuzzjoni tal-energija
elettrika, mas-sigurta, mal-energija rinnovabbli u
mal-manifattura. Minhabba t-tibdil kontinwu fit-
teknologija din il-professjoni dejjem ged tevolvi.
Ghalhekk l-inginiera jridu jibqghu jaggornaw lilhom
infushom sabiex ikunu jistghu jibgghu jwettqu
I-irwoli taghhom.

Is-suggetti principali biex wiehed isir inginier huma
I-Matematika u I-Fizika. Minkejja dan it-teknologija
tal-informatika hija suggett importanti wkoll. Dan
minhabba li llum l-inginiera juz aw is-software u
ghodod ohra teknologi¢i sabiex jaghmlu disinji ta’
simulazzjoni gabel ma jigu implimentati l-progetti.
Barra minn hekk l-izviluppi li kontinwament

isiru huma kollha bbazati fuq it-teknologija tal-
informatika.

X'jinvolvi x-xoghol ta’ inginier fid-Dipartiment
tax-Xoghlijiet Pubblici?

Fil-bi¢ca -kbira taghhom l-inginiera tad-Dipartiment
tax-Xoghlijiet Pubbli¢i huma inginiera elettri¢iu
mekkanici. Huma jkunu involuti f'xoghlijiet ta’

kostruzzjoni, li fost I-ohrajn jinkludu progetti
nazzjonali. Dawn ivarjaw minn progetti ta’ bini
mhux biss. L-inginier jiehu hsieb ukoll xoghlijiet ta’
tisbih tal-ufficini, bini prominenti, spazji pubbli¢i u
installazzjonijiet ta’ diversi sistemi ta’ dawl. lllum il-
gurnata d-Dipartiment tax-Xoghlijiet Pubblici jiffoka [
I-aktar sabiex il-binjiet pubblici jkunu sostenibbili.
Ghalhekk l-irwol tal-inginier issa sar aktar importanti
bl-implimentazzjoni ta’ sistemi rinnovabbli tal-
energija u teknologija innovattiva sabiex it-thaddim
tal-energija jkun dejjem ahjar. B'hekk jinholog
ambijent aktar sigur u komdu ghal dawk li jkunu se
juzaw il-binjiet.

Xi jsir mill-inginiera waqt progett?

L-irwol tal-inginiera jibda sa mill-bidu nett tal-
kuncett tal-progett. lktar il quddiem, aktar ma
I-progett jibda jizviluppa, l-inginiera jkollhom

irwol aktar ¢entrali fejn jidhol id-disinn tas-sistemi
sabiex il-progett jitlesta. Matul il-process kollu
l-inginiera jsegwu x-xoghlijiet mill-vi¢in permezz tas-
supervizjoni, filwaqt li jaghtu Fpariri tekniéi taghhom
lill-haddiema u lill-persuni responsabbli mill-progett.
Fi tmiem il-progett l-inginiera jkunu responsabbli i
jaghmlu verifiki u testijiet tax-xoghlijiet li jkunu saru
wagt li jiccertifikaw li x-xoghol ikun sar skont kif kien
mistenni mill-klijent, li fil-kaz tad-Dipartiment tax-
Xoghlijiet Pubblici huwa |-gvern ta’ Malta.

